
QORTI CIVILI
PRIM' AWLA

ONOR. IMRALLEF
JOSEPH R. MICALLEF

Seduta ta' I-1 ta' April, 2003

Francis u Marianna konjugi TONNA
VS
Constantino BORG
[I-Qorti:

Rat I-Att ta¢-Citazzjoni mressaq fit-22 ta’ Gunju, 2001, li
bih l-atturi ippremettew:

[lli l-atturi bieghu u ttrasferew permezz ta’ att pubbliku in
atti Nutar Dr. Tono Spiteri datat 19 ta’ Frar 1990 il-fond,
ossia garage bl-isem Freeway Garage, bil-parapett ta’
quddiemu formanti parti minn blokk ta’ bini bla numru
jinsab fi Trig Oratio Nelson, Qawra, limiti ta’ San Pawl il-
Bahar; u

[lli I-atturi huma s-sidien tal-basement sottostanti |-garage
mijbugh lill-konvenut; u

[lli dan il-bejgh kien soggett ghall-kundizzjoni illi t-tieqa tal-
basement i taghti ghal gol-parapett, ma tistax tinghalaq
Kf jirrizulta mill-klawsola numru hamsa (5) tal-kuntratt ta’
bejgh; u

lIli ghall-habta ta’ nofs Mejju 2001, l-atturi saru jafu illi I-
konvenut, jew terzi persuni fuq inkarigu tal-istess
konvenut, arbitrarjament u minghajr il-kunsens tal-atturi
esegwew xoghlijiet fil-parapett li permezz taghhom
inblokkaw |-istess tieqa tal-basement li taghti ghal gol-
parapett; u

llli dawn ix-xoghlijiet u I-istruttura li nbniet fil-parapett
proprieta’ tal-konvenut jikkostitwixxu spoll klandestin u
vjolenti tad-drittijiet tal-atturi fil-pussess u tgawdija tal-
basement, u dan bi ksur tal-ftehm riportat fil-kuntratt ta’
bejgh u trasferiment;

Ghalhekk [-atturi talbu lil din |-Onorabbli Qorti ghaliex
m’ghandhiex:

1. Tiddikjara illi |-konvenut kkommetta spoll
klandestin u vjolenti ghad-danni tal-atturi, ghar-ragunijiet
premessi;

2. Tikkundanna lill-konvenut sabiex fi zmien qasir u
perentorju jaghmel dawk ix-xoghlijiet rimdejali kollha
opportni sabeix jirriprestina I-parapett quddiem il-fond bl-
isem Freeway Garage ghall-istat originali tieghu,
okkorrendo bl-opera ta’ Perit nominandi, in kwantu ged
inagqgas id-drittijiet tal-atturi fil-pussess u tgwadija tal-
basement, u dan bi ksur ghal ftehim riportat fil-kuntratt ta’
bejgh bejn il-partijiet kontendenti;

3. Fin-nuqqas, tawtorizza lill-istess atturi jaghmlu
dawn ix-xoghlijiet rimedjali a spejjez tal-konvenut;

Bl-ispejjez kontra I-konvenut ngunt ghas-subizzjoni;

Rat id-Dikjarazzjoni mahlufa u n-Nota tax-Xiehda tal-atturi,
flimkien mad-dokument mehmuz maghha;

Rat in-Nota mressqa fis-26 t'Ottubru, 2001, li biha I-
imharrek ec¢epixxa:

1. Il d-domandi attri¢ci huma infondati fil-fatt u fid-
dritt u ghandhom jigu mi¢huda bl-ispejjez kontra taghhom
stante li x-xoghlijiet li saru bl-ebda mod ma immblukkaw it-
tiega in kwistjoni kif jigi ppruvat waqt it-trattazzjoni tal-
kawza;

2. Salv kull e¢¢ezzjoni ulterjuri;

Rat id-Dikjarazzjoni mahlufa u n-Nota tax-Xiehda tal-
imharrek;

Semghet ix-xhieda tal-partijiet, maghduda dik moghtija bil-
mezz tal-affidavit, u rat ukoll il-provi dokumentali li ressqui;

Accediet fuq il-post milqut bil-kwestjoni fil-21 ta’ Gunju,
2002%;

Semghet it-trattazzjoni tal-avukati tal-partijiet;
Rat I-atti kollha tal-kawza;

Rat id-Degrieti taghha tal-25 ta’ Gunju, 2002, tal-21 ta’
Novembru, 2002, u tas-6 ta’ Frar, 2003, li bihom halliet il-
kawza ghas-sentenza,

Ikkunsidrat:

lIli din hija azzjoni ta’ spoll. L-atturi geghdin jghidu li I-
imharrek ghamel xi xoghlijiet fil-parapett ta’ quddiem il-
hanut li huma kienu bieghu lilu, b’liema xoghlijiet thaqqsu
l-jeddijiet taghhom ta’ pussess u tgawdija fl-ambjenti ta’
kantina gid taghhom;

llli, ghal din l-azzjoni, |-imharrek laga’ billi gal li t-talba
attrici m’hijiex misthoqga ghaliex bix-xoghlijiet li ghamel
ma mblokka |-ebda tieqa;

! Ara |-verbal f'pagg. 53-5 tal-process

i mill-atti tal-kawza Jirrizultaw il-fatti li sejrin jissemmew.
L-atturi huma sidien ta’ kantina li tigi tant hanut li huma
bieghu bhala garaxx lill-imharrek fl-1990, b’kuntratt fl-atti
tan-Nutar Dottor Tonio Spiteri®. 1l-post jaghmel parti minn
korp ta’ bini li jinsab fi Trig Orazju Nelson, fBugibba.
Fost il-patti u I-kundizzjonijiet maghmulin fdak il-kuntratt
kien hemm dik |li t-tiega tal-basement li taghti ghal gol-
parapett ma tistax tinghalaq, u li I-imsemmi parapett
lanqas jista’ jissaqqaf bil-konkrit jew bl-aluminju, u li jekk
jissaqgaf il-parti ta’ quddiem issir b’materjal li jista’ jinqala’
“sabiex ma jiddalmux it-twieqi tal-basement”. Xi zmien
wara li kiseb il-post, ghall-habta tal-1995, I-imharrek fethu
bhala hanut u ghamel xoghlijiet li bihom fassal parapett u
tarag ‘il gewwa mill-bankina i jaghtu ghal gewwa I-fond.
Minhabba i x-xoghlijiet ma kinux imharsin bil-permessi
mehtiega, t-tarag tnehha. Rega’ sar iehor, u ghalkemm |-
atturi Imentaw®, |-awtorita’ kompetenti gharrfithom i x-
xoghol kien kopert b’permess®. Huwa dwar dan |-ahhar
xoghol (li sar fl-2001) li l-atturi geghdin iressqu din il-
kawza®;

llli I-hanut huwa mmexxi mill-imharrek bhala negozju ta’
kiri tal-karozzi u |-ghoti ta’ servizzi turisti¢i ohrajn. Biswit
il-hanut tal-imharrek, fuq in-naha tax-xellug tieghu mill-
fac¢cata li taghti fuq it-trigq, hemm hanut iehor, mikri lil terzi
imma li huwa proprjeta’ tal-atturi, u li wkoll ghandu tarag u
parapett li jaghti ghal gewwa®. L-atturi jishqu li I-parapett
tal-post tal-imharrek kien bhal dan, meta xtara |-post
tieghu minghandhom’.  L-imharrek® u x-xiehda tieghu®
jichdu dan. L-imharrek jistqarr li huwa ghamel xi xoghlijiet
matul 1-2001, imma jishaq li dawn kienu jikkonsistu fil-kisi
tat-tarag li kien hemm qgabel, u hareg it-tarag ‘il barra biex
jasal sal-bankina pubblika u jaghmel it-tarag izjed
imlahlah;

2 Dok “A”, f'pagg. 5-8 tal-process

® Dok “AF1”, f’pag. 22 tal-process

* Dokti. “AF2” u “AF3”, fpagg. 23-4 tal-process

® Xhieda ta’ Dr. Angelo Farrugia 16.1.2002, f'pagg. 27-8 tal-process

® Ritratti Dokti “D” u “E”, f’pagg. 32-3 tal-process

7 Xhieda tal-attrici 21.2.2002,fpag. 41 tal-process

8 Xhieda ta” Costantino Borg 16.5.2002, f’pag. 50 tal-process

® Affidavit ta’ Valerie Axiaq u Karen Borg, 20.3.2002 u r-ritratti “VA1” u “VA2”, f'pagg. 43-6 tal-
process

i matul I-a¢cess, il-Qorti setghet tara ahjar il-
konfigurazzjoni tal-postijiet rispettivi tal-partijiet. It-tieqa
(mhux ta’ dags kbir, u izjed qisha logg jew velestrun), li
taghti ghall-parapett ta’ quddiem il-hanut tal-imharrek,
iddawwal parti mill-basement tal-atturi, u bhalha hemm
tlieta ohrajn. Dawn l-aperturi ghandhom gwarni¢a tal-
aluminju, u gie kostatat li ghadhom kif ghamluhom [-atturi
originarjament. Sewwasew fuq it-tieqa mertu tal-kwestjoni
hemm il-medda tat-tarag li wiehed jidhol minnu ghal gol-
hanut tal-imharrek. Gie kostatat li s-sodda tal-konkrit tal-
imsemmi tarag m’hijiex xoghol ta’ dawn |-ahhar zminijiet.
L-attur, muri r-ritratt Dokument “VA2”, ikkonferma li t-tarag
muri f'dak ir-ritratt kien it-tarag li kien jaghti ghall-hanut
mibjugh lill-imharrek meta sar il-kuntratt tal-bejgh. Intwera
li I-parapett kif muri fdak ir-ritratt u kif gie kostatat fl-
actess huwa s-saqaf ta’ kamra ckejkna i I-atturi
ghandhomfil-basement taghhom. Jekk wiehed ihares mill-
genb xellugi tat-tarag li jaghti ghall-hanut, wiehed jilmanh li
dan huwa mirfud mill-art, fis-sens Ii jhalli dawl u arja
quddiem it-tiega mertu tal-kaz. L-attur ikkonferma li, meta
wiehed ihares lejn il-medda tat-tarag minn dak il-genb
xellugi, il-fetha jew dawl tant it-tarag prezenti bagghet ma
nbidlitx minn kif kienet fil-bidu: huwa jtenni li hija I-wisgha
tat-tarag li nbidlet, fis-sens Ii hu jghid li zdiedet b’madwar
hmistax-il (15) ¢entimetru;

[lli minn fost is-sottomissjonijiet imressqgin _mill-partijiet
johrog i l-atturi jinsistu li I-elementi kollha tal-azzjoni
mibdija minnhom jirrizultaw, u dan ghaliex ix-xoghlijiet fid-
dahla tal-hanut saru fMejju tal-2001, mill-imharrek jew
persuni mgabbdin minnu, u li dan kollu sar kontra r-rieda
taghhom. Jishqu li bix-xoghol li sar il-pussess taghhom
tad-dawl mit-tieqa tnaqggas. Min-naha tieghu, I-imharrek
jichad ghal kollox li huwa ghamel xi xoghlijiet li bihom
ghabba lill-gid tal-atturi aktar minn kif kien gabel. Huwa
ma jichadx li ghamel xoghlijiet, imma jtenni li dawn saru
preciz fuq dak li kien hemm qgabel, meta huwa kiseb il-
post minghand l-atturi. Ghalih, it-tiega tal-atturi ma kinitx
ghad-dawl imma biex minnha jitrewwah I-ambjent tal-
basement;

[lli, ghal dak li jirrigwarda |-aspetti ta’ dritt marbutin mal-
kaz tal-lum, huwa stabilit li I-azzjoni ta’ spoll hija msejsa
fuq I-ordni pubbliku u hija mahsuba bhala azzjoni mhaffa u
effikaci biex ma thalli ‘l hadd li jiehu I-ligi b’idejh u jxekkel
stat ta’ fatt, u biex, jekk dan isir, min ikun ghamel dan I-att
jerga’ jgieghed kollox minnufih kif kien, qabel kull indagni
ohra'® (spoliatus ante omnia restituendus). F’din l-azzjoni
huwa mehtieg jigu ippruvati tliet (3) elementi, u jigifieri (a)
il-pussess; (b) it-tehid tieghu b’ghamil tal-imharrek u (¢) li
l-azzjoni nbdiet fi zmien xahrejn minn meta jsir l|-att ta’
spoll;

lIli biex issehn l-azzjoni tal-ispoll huwa mehtieg ukoll Ii t-
tliet elementi msemmija hawn ikunu kollha pruvati i
jezistu, b’mod illi jekk jinstab, per ezempiju, li I-attur nagas
li jressaq l-azzjoni fiz-zmien ta’ xahrejn, l-azzjoni taqa’
minhabba n-nuggas ta’ wiehed mill-elementi mehtiega
minghajr ma jkun hemm bzonn li wiehed jistharreg jekk
jikkonkorrux I-elementi |-ohrajn tal-pussess u tal-ghamil li
bih il-pussess ikun ittiehed jew Jie mxellef;

llli dwar |-ewwel element, huwa mehtied li jintwera li, fil-
wagqt li sar I-ghamil ilmentat, |-attur kien fil-pussess imgar
materjali jew ta’ fatt™. Il-ligi thares kemm il-pussess ta’
liema xorta jkun, u kif ukoll iz-zamma sempli¢i. Minbarra
dan, il-pussess ma ghandux ikun ekwivoku imma fid-
dieher, ukoll jekk ikun ghal waqt gasir*?, u I-Qorti ghandha
tillimita ruhha biss biex tqis il-fatt tal-pussess™® u dak tal-
ispoll**.  Mhux mehtieg li |-pussess |i jista’ jithares minn
azzjoni bhal din ikun wiehed esklussiv’®, billi huwa
possibbli li jsehh spoll minn §id li I-persuna spoljata kienet
izzomm u tgawdi flimkien ma’ haddiehor'®. Huwa possibbli
li I-ispoll jimmaterjalizza wkoll meta jkun hemm c¢ahda
parzjali ta’ pussess'’;

10 Ara App. Civ. 9.3.1992 fil-kawza fl-ismijiet Cardona vs Tabone et (mhux pubblikata)
™ App.: 26.1.1996 fil-kawza fl-ismijiet J. Vassallo Gatt noe vs J. Camilleri pro et noe
(Kollez. Vol.: LXXX.ii.306)

2P A. :21.2.1983 fil-kawza fl-ismijiet G.M. Tonna vs G.M. Tonna

% App.: 4.12.1998 fil-kawza fl-ismijiet J. Aquilina noe et vs L. Debono (Kollez.
Vol:LXXXI11.ii.1217)

P A 12.6.1998 fil-kawza fl-ismijiet J. Cilia et vs L. Camilleri et (mhux pubblikata);

P A 21.1.1994 fil-kawza fl-ismijiet A. Pisani et vs V. Farrugia (mhux pubblikata);

8 App. Civ. 13.2.1959 fil-kawza fl-ismijiet Agius pro et noe vs Cutajar (Kollez. Vol:
XLI1.i.97) (li kienet kawza ta’ azzjoni ta’ manutenzjoni) u App. 30.6.2000 fil-kawza fl-
ismijiet Carmelo Camilleri vs Carmelo D’Amato (mhix pubblikata)

Y p.A. 16.1.1965 fil-kawza fl-ismijiet Cutajar vs Muscat (Kollez. Vol: XLIX.ii..666)

llli I-Qorti trid issemmi li, ghalkemm fil-kaz tal-azzjoni ta’
zamma fil-pussess fil-kaz ta’ molestja®® I-ligi teskludi fost I-
ohrajn il-“pussess b'titolu prekarju™®, fil-kaz tal-azzjoni ta’
spoll taht I-artikolu 535 din id-distinzjoni ma ssirx. Kemm
hu hekk, dan I-ahhar artikolu jhares kemm il-pussess “ta’
liema xorta jkun” u kif ukoll id-detenzjoni, li tingharaf mill-
ohra billi min ikollu z-zamma ta’ haga ma jkunx gieghed
izommha animo domini, bhalma jigri fil-kaz tal-pussess;

lIli ghalkemm il-ligi ma ssemmi xejn espressament dwar Xxi
distinzjoni fl-ghamla tal-pussess mehtieg, matul iz-zmien
tnisslet linja ta’ decizjonijiet li nehhew mill-ambitu tal-
harsien tal-azzjoni tal-ispoll dik I-ghamla ta’ pussess i
tkun taht zamma imsejha b’tolleranza. Skond dawn id-
decizjonijiet, hija biss dwar ghamla ta’ zamma bhal din li |-
azzjoni tal-ispoll ma taghtix il-protezzjoni taghha®;

lIli hu ghalhekk mehtieg li jitgies x'gie mifhum mill-Qrati
taghna b’dan I-ghamla ta’ “pussess prekarju jew taht
tolleranza” ghall-finijiet tal-azzjoni ta’ spoll. Filwaqt li kull
ghamla ta’ pussess fattwali®*, imqgar jekk b’'mala fede,
jitgies tajjeb biex ihares il-jedd tal-ispoljat, ukoll jekk
minghajr titolu jew nieges ghal kollox minn kawza
guridika®, irid jintwera li kien hemm xi forma ta’ pussess,
lil hinn minn atti ta’ tolleranza®®. Dawn l-atti jitfissru mill-
awturi bhala “...atti nei rapporti di buonvicinato in grazia
dei quali si permetta o si tollera che altri faccia sulla cosa
che ci appartiene cio’ che non avrebbe diritto alcuno di
farvi...”™. Haddiehor jghallem li “colui che gode per
tolleranza non ha nessun titolo, salvo un consenso del
proprietario che questi puo’ ritirare da un istante all’altro ...
(percio’) si e’ tutti concordi che non spetti azione di sorta,

perche’ non puo’ parlarsi di un possesso qua/siasi...”25;

18 Art. 534 tal-Kap 16

¥ Ara tifsira ¢ara tal-frazi “titolu prekarju” fil-qafas ta’ azzjoni possessorja P.A. GCD

8.2.1996 fil-kawza fl-ismijiet Pawlu Aquilina et vs Carmelo Aquilina

2 App. Civ. 12.3.1984 fil-kawza fl-ismijiet Borg vs Dalli (Kollez. Vol: LXVIL.ii.127)

2 App. Civ. 12.12.1952 fil-kawza fl-ismijiet Xuereb vs Sant Fournier noe (Kollez. Vol:
XXXV1.i.292)

2 App. Civ. 19.6.1953 fil-kawza fl-ismijiet Xuereb Montebello et vs Magri et (Kollez.
Vol: XXXVI1.i.280)

% Ara P.A. 27.2.1946 fil-kawza fl-ismijiet Abela vs Barbara (Kollez. Vol:
XXXI1.ii.238)

# Ricci Corso di Diritto Civile, Vol V, pag. 73

% Laurent Diritto Civile, Vol XXXII, par. 297

llli tolleranza bhal din, fazzjoni possessorja, trid tigi murija
mgar mad-daqqga t'ghajn (prima facie)®, u dan fid-dawl
tan-natura sommarja u “privileggata” tal-azzjoni ta’ spoll.
Langas ma huwa permess li t-tolleranza tkun prezunta®’.
[l-prova trid issir minn min jallega z-zamma b’tolleranza.
Jekk ma tintweriex imgar prima facie, |-e¢¢ezzjoni tan-
nuggas ta’ azzjoni minhabba nuqgas ta’ pussess titgies
mhux misthoqqga?;

lIli kien hemm kazijiet fejn il-Qorti iddistingwiet bejn
tolleranza li gejja minghand min ikun bata I-azzjoni, u
tolleranza li gejja minn haddiehor: ftal-ewwel, l-azzjoni
possessorja ma tistax tkun ta’ ghajnuna lil min ikun wettaq
|-atti b’'tolleranza, filwaqt Ii f'tat-tieni, I-azzjoni ma tistax ma
tghinux biex jiehu lura z-zamma tal-haga li mit-tgawdija
taghha gie mnehhi?’;

llli dan kollu jrid jitwettaq minghajr ma I-gudizzju jitlef is-
sura ewlenija tieghu I|i terga’ tqieghed lill-persuna
mnezzgha mill-pussess ta’ haga minnufih fl-istat li kienet
fih gabel sarilha I-ghamil®. Dan gieghed jinghad
minhabba li fazzjoni ta’ pussess privileggjat bhalma hija I-
Azzjoni tal-Ispoll, il-kwestjoni tat-tolleranza tal-pussess
m’ghandhiex normalment tigi megjusa*";

[lli, din il-kwestjoni tal-allegazzjoni tat-tolleranza jidher li
fdawn |-ahhar snin sabet atteggament aktarx iebes mill-
Qrati taghna, b'mod partikolari wara li gie deciz** |i I-
azzjoni ta’ spoll fis-sistema guridiku Malti ghandha tkun
wahda ta’ “indagini limitatissima, rigoruza u skarna li ma
tinsab febda legislazzjoni ohra...”. Dan wassal lill-Qrati
taghna biex, fdawn I-ahhar snin ukoll, iqgisu s-

sottomissjoni tal-imharrek |i jallega t-tolleranza bhala

% App. Civ. 29.3.1957 fil-kawza fl-ismijiet Mifsud vs Galea (Kollez. Vol: XL1.i.245)

2P A, 27.6.1960 fil-kawza fl-ismijiet Sammut vs Micallef et (Kollez. Vol: XLIV.ii.608)

% App. Civ. 21.4.1947 fil-kawza fl-ismijiet Cortis et vs Sammut (Kollez. Vol:
XXXI11.i.55)

2 Kumm. 28.6.1957 fil-kawza fl-ismijiet Galea vs Anastasi pro et (Kollez. Vol:

XL 1.iii.1240)

% p.A. ISP 5.10.1992 fil-kawza fl-ismijiet Ann Wismayer vs Rinaldo Wismayer Agius

(mhix pubblikata)

. App. Civ. 5.10.1998 fil-kawza fl-ismijiet Fenech et vs Bonanno et (Kollez. Vol:

LXXXI1.ii.934) u s-sentenzi hemm imsemmija

% App. Civ. 2.11.1994 fil-kawza fl-ismijiet Agius et vs Agius et (Kollez. Vol:

LXXVII1.i.319)

wahda “guridikament inacéettabbli” fkawza ta’ spoll®,
ghaliex din tkun geghda tigbed ‘il-pro¢ess ghal ezami tan-
natura tal-pussess fattwali li I-attur ikun wera li kellu fuq il-
haga, mentri ezami bhal dak imissu jithalla ghal gudizzju;

llli, fdin il-kawza, [-Qorti ma ghandha |-ebda dubju li I-
atturi tassew kellhom il-pussess tal-jedd |i t-tieqa
partikolari ma tigix imbarrata. Dan il-fatt jitnissel mill-att
nutarili kostitutiv tas-servitu’ u wkoll mill-fatt li x-xoghlijiet li
saru qabel ma nfethet din il-kawza kienu fattwalment juru
I-harsien ta’ dan il-pussess. Dak li huwa kontestat hu jekk
il-pussess tat-tieqa kienx limitat ghall-arja jew kienx estiz
ghad-dawl ukoll. L-atturi jilmentaw li x-xoghlijiet tal-
imharrek naqqsulhom iz-zewg jeddijiet. Bla ma I-Qorti
tidhol fil-kwestjoni ta’ natura petitorja, tasal biex tqis Ii I-
atturi kellhom pussess tutelabbli, u li ghalhekk jidher
radikat I-ewwel element tal-azzjoni taghhom);

llli, dwar it-tieni element, huwa mehtieg Ii jintwera |i |-
ghamil spoljattiv ikun wiehed arbitrarju u maghmul kontra
r-rieda tal-possessur b’mod li jista’ jaghti lok ghal azzjoni
ta’ danni kontra min ikun wettqu®*. Huwa wkoll mahsub li
I-ghamil irid ikun wiehed vjolenti jew imqgar mistur ghall-
gharfien tal-persuna li kellha I-pussess®’;

lIli, gie mfisser ukoll li I-kliem “vis aut clam” li jirradikaw
dan Il-element tal-azzjoni, mhux tabilfors jissarraf f'ghamil
ta’ tkissir jew gerda ta’ oggett mizmum mill-attur jew li fih
huwa jgarrab xi hsara fizika, ghaliex huwa bizzejjed Ii |-
ghamil spoljattiv isir kontra r-rieda tieghu jew minghajr ma
jithalla jintebah bih®®;

lIli fdan il-kaz, intwera li I-ghamil li minnu jilmentaw l-atturi
sehh ghal kollox kontra r-rieda taghhom. Ma kienx ghamil
mistur, imma kien jinvolvi ¢erta “vjolen. Dan in-nugqgas ta’
kunsens intwera minnufih mill-atturi malli saru jafu bix-
xoghlijiet li saru u baga’ ma nbidilix ukoll wara li ntalbet |-
ghajnuna tal-awtoritajiet kompetenti u din ma nghatatx.

* App. Civ. 28.12.2001 fil-kawza fl-ismijiet George Falzon vs Joseph Camilleri et u I-

ghadd ta’ sentenzi hemm imsemmija

*P.A. 30.4.1991 fil-kawza fl-ismijiet J. Vella pro et noe. vs S. Micallef (Kollez. Vol:
LXXV.iii.695)

% App. Civ. 9.1.1976 fil-kawza fl-ismijiet A. Mizzi noe vs R. Clark noe (mhix pubblikata)

% App. Civ. 20.1.1961 fil-kawza fl-ismijiet Desira vs Lungaro (Kollez. Vol: XLV.i.19)

Jirrizulta wkoll, b’mod c¢ar u korroborat u xejn anqas bi
stgarrija tal-imharrek innifisu®’, li I-ghamil twettaq minnu.
Madankollu, hemm dubju serju kemm ix-xoghlijiet
maghmulin mill-imharrek (fug tarag li kien hemm minn
zmien qabel) jista’ jinghad li naqqsu mill-pussess i
kellhom l-atturi gabel dak inhar. 1I-Qorti rat fl-access li I-
medda tat-tarag ghall-hanut tressqget ‘il quddiem fuq is-
sodda tat-tarag li kien hemm qabel. L-attur jghid li I-
imharrek wessa’ t-tarag, imma mill-provi (lI-aktar dawk
dokumentali) mressga, dan ma jidhirx li huwa I-kaz. Fi
kliem iehor, il-Qorti ma gietx konvinta li I-qaghda tal-atturi
dwar il-pussess tat-tiega in kwestjoni hzienet jew marret
ghall-aghar bix-xoghol li sar. M’hemmx ghalfejn jinghad li
element importanti taht dan l-aspett tal-azzjoni tal-ispoll
huwa li x-xoghol li jkun sar ikun fil-fatt naggas jew gab fix-
xejn il-pussess. M’huwiex bizzejjed li jintwera li sar kontra
r-rieda tal-attur. Kien dmir tal-atturi li jippruvaw dan il-fatt fi
grad mehtieg;

llli, ghalhekk, dan it-tieni element ta’ cahda minn pussess
(spoliatum fuisse) imgar parzjali ma jinsabx muri Kkif
imiss;

[lli dwar it-tielet element, il-ligi trid li I-azzjoni ghat-tnehhija
tal-effetti tal-ispoll ghandha tinbeda fi zmien xahrejn. Dan
iz-zmien huwa megqjus bhala terminu ta’ dekadenza. Bhal
kull wiehed iehor mill-elementi tal-azzjoni, dan il-fatt
ghandu jigi pruvat mill-attur. 1zda meta |-kwestjoni taz-
zmien tittella’ mill-imharrek bis-sahha ta’ ec¢ezzjoni, allura
I-prova li l-azzjoni ta’ spoll privileggat saret barra minn
zmienha taqa’ fuq l-istess imharrek, kif jipprovdi I-artikolu
562 tal-Kapitolu 12 tal-Ligijiet ta’ Malta®®;

llli dwar il-kwestjoni taz-zmien li fiha jmissha ssir il-kawza
ghandu jinghad Ii tinqala’ I-problema dwar minn meta
ghandu jibda jintghadd it-terminu ta’ xahrejn i tiffissa I-ligi.
Dan jinholog b’mod partikolari meta I-ghamil spoljattiv ikun
sar minn wara dahar il-persuna li kellha I-pussess. Kien
hemm kazijiet fejn il-grati ghamlu distinzjoni bejn meta I-

% Xhieda tal-imharrek 16.5.2002 f'pagg. 50-1 tal-process
® App. Civ. 18.6.1993 fil-kawza fl-ismijiet N. Vassallo vs F. Esposito (mhux
pubblikata)

ghamil ta’ spoll ikun wiehed li sar darba u fejn I-ghamil
ikun att li jippersisti, u ghalhekk inholoq il-hsieb li I-azzjoni
tibda jew minn meta I-persuna Ii ttehdilha I-pussess
intebhet bl-ispoll jew meta I-att persistenti ntemm®. |zda,
fil-fehma tal-Qorti, qari xieraq taz-zewg artikoli tal-ligi li
jitkellmu dwar |-azzjoni privileggata tal-ispoll (I-artikolu 791
tal-Kap 12 u Il-artikolu 535 tal-Kap 16) ma jhallux ghazla
ghal dik li ghandha tkun it-tifsira xierga li jmissha tinghata
dwar minn meta ghandu jintghadd iz-zmien ta’ xahrejn:
dan ghandu jibda jitgies minn dak inhar tal-ispoll*°;

llli fil-kkaz li ghandha quddiemha [-Qorti, dan I-element
m’hemmx dubju li huwa mwettaq, ghaliex il-kawza nfethet
ingas minn xahar wara li sar I-ghamil attakkat;

l1li, kif inghad, I-azzjoni tal-ispoll tirnexxi jekk ikun hemm il-
konkors tal-elementi kollha taghha. F’dan il-kaz, jonqos I-
elementi ta’ thaqqis jew ¢ahda ta’ pussess;

Ghal dawn ir-ragunijiet, il-Qorti geghda tiddeciedi billi:
Tichad it-talbiet attrici billi ma jirrizultawx pruvati kif
imiss |-elementi kollha tal-azzjoni minnhom mibdija, u dan
ghaliex ma ntweriex li x-xoghlijiet li saru mill-imharrek
naqqgsu mill-pussess li kellhom [-atturi gabel ma saru I-
istess xoghlijiet;

Tilqa’ ghalhekk [-ewwel ec¢ezzjoni tal-imharrek; u

Tordna li l-atturi jhallsu l-ispejjez tal-kawza.

¥ p A 19.1.1996 fil-kawza fl-ismijiet Borg vs Attard (mhux pubblikata)
“ App. Civ. 4.12.1998 fil-kawza fl-ismijiet Dr. F.X. Vassallo noe vs J. Baldacchino et
(Kollez. Vol: LXXXI1.ii.1354)

